
Ahad - Pengerusi Badan  Per-
hubungan Umno Kelantan,
Tengku Razaleigh Hamzah
‘disaran mempertimbangkan
cadangan beberapa Menteri
Besar supaya menerima pen-
calonan jawatan Naib Presi-
den dalam pemilihan  Umno,
Mei ini.

Setiausaha Badan Perhu-
bungan Umno Terengganu,
Datuk Ismail Said, berkata
cadangan itu baik untuk
Tengku Razaleigh daripada
meneruskan hasrat bertan-
ding jawatan Presiden atau
Timbalan Presiden.

Beliau berkata, langkah ini
mampu mengurangkan kete-
gangan  dan mengelak daripada
berlakunya perpecahan d&m
parti.

Justeru, katanya, Umno
Terengganu bersedia menyo-
kong Tengku Razaleigh ber-
tanding jawatan itu.

“Malah Umno negeri juga
sanggup berkempen supaya
Umno bahagian di negeri ini
turut mencalonkan Tengku
Razaleigh untuk Naib Presi-
den,” katanya.

Ismail  berkata, sebagai ne-
geri yang berjiran dan meng-
hadapi masalah yang sama,
lebih  baik tenaga dan kewa-
ngan yang ada digunakan
untuk menguatkan parti,  se-
kali gus merampas Kelantan
dan Terengganu daripada
Pas. ’

Beliau berharap Tengku
Razaleigh dapat menerima
cadangan Menteri Besar Pe-
rak, Datuk Seri Tajol Rosli
Ghazali; Menteri Besar Per-
lis, Datuk Seri Shahidan
Kassim dan Menteri Besar
Kedah, Datuk Syed Razak
Syed Zain itu dengan hati ter-
buka.

“Saya tidak menaruh kera-
guan,  malah yakin dengan ca-

n
dangan tiga Menteri Besar itu
ikhlas dan bukan bertujuan
menghalang Tengku Raza-
leigh dxi mencabar Datuk Sen
Dr Mahathir Mohamad dan
Datuk Seri Abdullah Ahmad
BadawYkatanya.

Ismail berkata, Umno Te-
rengganu juga boleh mem-
berisokongankepadaTeng-
ku Razaleigh termasuk ber-
kempen bagi tujuan berke-
naan.

“Malah, Umno negeri ini
tidak keberatan menyokong
Tengku Razaleigh untuk ja-
watan Naib Presiden, tamba-
han pula tidak ada seorang
calon  dari negeri bercadang
bertanding jawatan itu,” ka-
tanya.

“Saya harap Tengku Raza-
leigh tidak memandang re-
meh cadangan tiga Menteri
Besar itu, sebaliknya menim-
bangkannya secara serius,”
katanya.

